
TIBBIY XIZMATLARNI 
RIVOJLANTIRISHNING 
MUHIM XUSUSIYATLARI

Annotatsiya: O‘zbekistonda aholini tizimli ijtimoiy himoyalash hamda ijtimoiy-iqtisodiy samaradorlikka erishishda tibbiy 
xizmatlarini rivojlantirish muhim hisoblanadi. Mazkur maqolada tibbiy xizmatlarni rivojlantirishning zaruriyati, uni taraqqi-
yoti bilan bog‘liq xarajatlar dinamikasi hamda tibbiy xizmatlarning muhim xususiyatlari ilmiy asoslantirilgan.

Kalit sо‘zlar: Xizmatlar sohasi, tibbiy xizmat, raqamli tibbiy xizmat, tibbiy xizmat xarajatlari, tibbiy xizmat ko‘rsatish turlari, 
tibbiy xizmatlarni modernizatsiyash, zamonaviy tibbiy xizmatlar infratuzilmasi.

Аннотация: В Узбекистане важно развивать медицинское обслуживание в целях достижения системной соци-
альной защиты населения и социально-экономической эффективности. В данной статье научно обоснована 
необходимость развития медицинской услуги, динамика расходов, связанных с ее развитием, а также важные 
особенности медицинской услуги.

Ключевые слова: Сфера услуг, медицинское обслуживание, цифровое медицинское обслуживание, стоимость 
медицинских услуг, виды медицинских услуг, модернизация медицинского обслуживания, инфраструктура совре-
менных медицинских услуг.

Abstract: It is important to systematically protect of the population and improvement of medical services with socio-eco-
nomic efficiency in Uzbekistan. In this article, the need for the development of medical service, the dynamics of service 
related to its development, and the importance of medical care are scientifically substantiated.

Key words: service sector, medical service, medical service, medical service support, types of medical service, moder
nization of medical service, modern medical service infrastructure.

K I R I S H :
Xizmatlar sohasining muhim yo‘nalishlaridan biri tibbiy xizmatlar hisoblanib, uni iqtisodiy jihatdan taraqqi-

yoti aholini bir tomondan ijtimoiy jihatdan muhofazalaydi, ikkinchi tomondan yangi ish o‘rinlari yaratish imkoniya-
tini beradi. Tibbiy xizmatlar bu uni iste’mol qiluvchilarni fuqarolar (yuridik shaxslar)ning holatini o‘zgartiradigan, 
inson salomatligini saqlashga qaratilgan, xizmat ko‘rsatish faoliyati natijasi hisoblanadi. 

Bu borada O‘zbekiston Respublikasi Prezidentining 2023-yil 11-sentyabrdagi “O‘zbekiston ‒ 2030” strate-
giyasi to‘g‘risida”gi PF-158-sonli Farmoniga ko‘ra tasdiqlangan “O‘ZBEKISTON — 2030” strategiyasiga asos
lanib, uni rivojlantirishning maqsad va vazifalari belgilab berilgan. Jumladan:

•	 “Aholiga birlamchi tibbiy xizmatlarni yanada yaqinlashtirish maqsadida (14-maqsad) tibbiy yordamga 
muhtoj aholining 70 foiz murojaatlarini birlamchi bo‘g‘inning o‘zida hal etishga erishish;

•	 Tibbiyot sohasida raqamli texnologiyalarni keng joriy qilish (21-maqsad) maqsadida tibbiyot muassa
salarini raqamlashtirishni 100 foizga yetkazish;

Axrorova M.F.
SamISI tayanch doktaranti

Mirzayev Q.J.
i.f.d., SamISI professori

•	 O‘zbekistonda tashqi va ichki turizmni rivojlantirish uchun keng sharoitlar yaratish orqali sayyohlar 
sonini oshirish (58-maqsad) maqsadida tibbiyot va ta’lim turizmi eksportini yiliga 1,5 milliard dollarga 
yetkazish kabi ustuvor vazifalar belgilab qo‘yilgan”.1

Tibbiy xizmat ko‘rsatish inson sog‘lig‘ini saqlashning muhim jihati hisoblanib, u odamlarga o‘z salomat-
ligini ortiqcha sarf-xarajatlarsiz alohida xizmatlar asosida davolanish imkoniyatini beradi. Arzon va sifatli tibbiy 
xizmat aholini iqtisodiy imkoniyatlarini oshiradi, ularning jamg‘arish fondini oshirib, yashash uchun qo‘shimcha 
shart-sharoitlar yaratadi.

 
A D A B I Y O T L A R  T A H L I L I

Bugungi kunda iqtisodiy adabiyotlarda xizmatlar, tibbiy xizmatlar uchun alohida o‘rganish talab etiladi. 
Bizga ma’lumki, xizmat deyilganda, insonning, xo‘jalik yurutuchi subyektlarning, davlatning va jamiyatning 
ma’lum bir ehtiyojini qondirishga yo‘naltirilgan kishilarning naf keltiradigan xizmat jarayoni bilan bog‘liq ongli 
faoliyati tushuniladi. 

Xizmat ko‘rsatish bilan birga tibbiy xizmat tushunchasining ham iqtisodiy mohiyati qator adabiyotlarda 
bayon qilingan. Jumaladan tibbiy xizmat bo‘yicha xorijlik olimlardan I.V. Polyakovning qayt etishicha “Tibbiy 
xizmat bu mijozning, (bemorning, xizmatlar iste’molchisining) tibbiy yordamga bo‘lgan obyektiv ehtiyojlarini 
qondirishga qodir va uning sog‘lig‘ini saqlashga (mustahkamlashga) qaratilgan tibbiy xodimlarning (ijrochi, 
xizmat ko‘rsatuvchi provayder) zarur va yetarli, vijdonli, kasbiy harakatlari majmuidir”.2

Shu bilan birga respublikamiz olimlaridan professor M.Q. Pardayev va professor Q.J.Mirzayev larning e’tirof 
etishicha “Tibbiy xizmat deyilganda mijozlarga (bemorlarga) to‘lov asosida ko‘rsatiladigan tibbiy xizmatlarni 
(tashxiz qo‘yish, kasalliklarni profilaktiga qilish, davolash-tiklash ishlarini) ma’lum darajada narxlangan holda 
va ushbu narx zamirida barcha xarajatlarni qoplab foyda olish ko‘zda tutilgan, tibbiy xizmatlarga asoslangan 
tadbirkorlik faoliyati tushuniladi”.3

Yuqoridagilardan kelib chiqib, bizning fikrimizcha tibbiy xizmat bu insonlarga ularni davolash maqsadida 
ma’lum to‘lov asosida ko‘rsatiladigan xizmatlar majmuasi (tashxis qo‘yish, kasallikni davolash, tiklanish) faoli-
yatidan iboratdir. 

T A D Q I Q O T  M E T O D O L O G I YA S I
Mazkur maqolada tibbiy xizmat ko‘rsatishni rivojlantirish va uning mavjud holatini tahlil etish hamda xususi-

yatlarini aniqlashda statistik va solishtirma tahlil, abstarkt mantiqiy yondashuv, induksiya va deduksiya, eksport 
baholash kabi usullardan foydalanilgan. 

Bugungi kunda respublikamizda tibbiy xizmatlar sifat va samaradorligini oshirish, shoshilinch tez tibbiy 
yordam xizmati va birlamchi tibbiy xizmat tizimini yanada yaxshilash, muhim vazifalardan hisoblanadi.  
O‘zbekistonda tibbiy xizmatlar sohani yanada rivojlantirish, tibbiy xizmatlar ko‘lami va sifatini oshirishga 
qaratilgan qator qaror va farmoyishlar qabul qilinib, ular amaliyotga tadbiq etib borilmoqda. 

O‘zbekiston Respublikasi Prezidentining 2018-yil 7-dekabrdagi “2019‒2025-yillarda O‘zbekiston Respub-
likasining sog‘liqni saglash tizimini rivojlantirish Konsepsiyasi to‘g‘risida” PF-5590-son, 2017-yil 1-apreldagi 
“Sog‘liqni saqlash sohasida xususiy sektorni yanada rivojlantirish chora-tadbirlari to‘g‘risida” PQ-2863-son, 
2017-yil 29-dekabrdagi “Xususiy tibbiyot tashkilotlarini rivolantirish bo‘yicha qo‘shimcha shart-sharoitlarni 
yaratish to‘g‘risida” PQ-3450-son, 2019-yil 16-apreldagi “Sog‘liqni saqlash sohasida davlat-xususiy sherik-
likni rivojlantirish chora-tadbirlari to‘g‘risida” PQ-4290-son, 2020-yil 18-fevraldagi “Xususiy tibbiyot tash-
kilotlarini rivojlantirishni qo‘llab-quvvatlashning qo‘shimcha chora-tadbirlari to‘g‘risida” PQ-4606-son,  
2022-yil 11-apreldagi “Tibbiyotda xususiy sektor faoliyatiga qo‘shimcha qulayliklar yaratish va soha xodimla-
rini qo‘llab-quvvatlash chora-tadbirlari to‘g‘risida”gi PF-102-sonli Farmon va qarorlari hamda boshqa me’yoriy-
huquqiy hujjatlarda belgilangan vazifalarni amalga oshirish tadqiqot uchun muayyan darajada xizmat qiladi 
(1-rasm).  

Tahlil natijalariga ko‘ra O‘zbekistonda yuqoridagi ma’lumotlardan xulosa qilish mumkinki, 2019-yilda tibbiy 
sohaga ajratilgan mablag‘lar 2010-yilga nisbatan 0.1 % ga oshgan. Davlat byudjeti xarajatlaridagi ulushi esa 
0.1 % ga kamaygan.

1	 https://lex.uz/uz/docs/-6600413
2	 Tibbiy sug‘urta sharoitida tibbiy xizmatlar marketingi: I.V. Polyakov [va boshqalar]. 1996-yil. 
3	 Pardayev M.P,  Mirzayev Q. J., va boshqalar “Xizmatlar sohasi iqtisodiyoti”. O‘quv qo‘llanma. T.: Iqtisod-Moliya. 2014. 257-bet.

1-rasm. Sog‘liqni saqlash sohasidagi harakatlar dinamikasi bo‘yicha ma'lumot https://gov.uz/ssv/ saytidan olindi4.

Bu borada Samarqand viloyati sog‘liqni saqlash sohasida ham tizimli ishlar amalga oshirilmoqda(2-rasm).  
Buni biz raqamlashtirilgan platforlamalardagi statistik ma’lumotlar orqali sizga havola qilamiz.

2-rasm. Samarqand viloyatida sog‘liqni saqlash sohasining 2010–2022-yillarda iqtisodiy ko‘rsatkichlari5.

Natijada tahlillar shuni ko‘rsatadiki, tibbiy sohadagi xizmatlar hajmining o‘zgarishi viloyatda jami xizmatlar 
hajmini oshishiga olib kelgan (3-rasm):

4	 Muallif.
5	 https://gov.uz/ssv/ saytidan olindi.

3-rasm. Samarqand viloyatida sog‘liqni saqlash sohasining 2010–2022-yillarda ijtimoiy tahlili.

2023-yilning 1-fevral holatiga ko‘ra sog‘liqni saqlash va ijtimoiy ta’minot sohasi xizmatlarida faoliyat ko‘rsa-
tayotgan korxona va tashkilotlar soni 11 442 birlikni tashkil etdi, shundan, 9 822 birlikni kichik tadbirkorlik sub-
yektlari tashkil etdi.

Yuqoridagilardan kelib chiqib, respublikada quyidagi tibbiy xizmatlarga ustuvorlik berilgan deyishimiz 
mumkin:

•	 Profilaktika (tibbiy ko‘riklar, vaksinatsiya va hokozolar);
•	 Tez yordam (salomatligining ahvoli shoshilinch tibbiy yordamni talab etadigan bemorga tibbiyot hodim-

larining harakatchan guruhlari tmonidan ko‘rsatiladigan yordam);
•	 Ambulatoriyada davolash (bemorning tibbiyot muassasasida doimiy bo‘lishini talab etmaydigan kasal-

liklarning diagnostikasi va davolash);
•	 Statsionarda davolash (bemorni bir kundan ortiq muddatga tibbiyot muassasiga joylash orqali kasal-

likdan davolash);
•	 Reabilitatsiya (bemorga statsionar tibbiy yordam ko‘rsatilgandan keyin kasallik oqibatida organism 

funksiyasiga yetkazilgan zararni tiklash xizmati);
•	 Tibbiy-ijtimoiy xizmatlar (surunkali va uzoq muddatda davolanadigan bemorlarning mavjud holatini 

saqlab turish, ularning dardlarini yengillashtirishga qratilgan tibbiy va ijtomoiy xizmatlar).
Mazkur tibbiy xizmat turlariga asoslanib tibbiy xizmatlarni muhim xususiyatlari ilmiy asoslandi. Ularni qu

yidagi rasmda ko‘rishingiz mumkin(4-rasm).

4-rasm. Tibbiy xizmatlarning grafik shakli.

SUshbu muhim xususiyatlarni hisobga olib Samarqand viloyatida tibbiy xizmatlarni rivojlantirish uchun  

quyidagi vazifalarni bajarish maqsadga muvofiqdir.
1. Turli mulkchilik shaklidagi tibbiy xizmat ko‘rsatish muassasalarini jihozlash darajasini oshirish.
2. Tibbiy xizmat ko‘rsatish sohasini to‘liq raqamlashtirish.
3. Ilmiy-tadqiqot faoliyati natijalarini tibbiyot muassasalari amaliyotiga joriy etish imkonini beruvchi infratu

zilmani yaratish.
4. Aholiga shoshilinch tibbiy xizmat ko‘rsatishning sifatli, yangi  raqamli tizimini yaratish.
5. Tibbiyot muassasalarining tashkiliy-iqtisodiy faoliyatini takomillashtirish.
6. Birlamchi tibbiy xizmatni modernizatsiya qilish.

X U L O S A  V A  T A K L I F L A R
Respublikamizda jumladan uning hududlarida, shuningdek Samarqand viloyatida tibbiy xizmatni uning 

muhim xususiyatlarini hisobga olgan holda rivojlantirish quyidagi yangi iqtisodiy imkoniyatlarni vujudga keltiradi. 
1.	 Aholining tibbiy xizmatlarga bo‘lgan ehtiyojini to‘laroq qondirish va o‘z vaqtida birinchi tibbiy yordam 

olish imkoniyati oshadi. 
2.	 Tibbiy xizmat ko‘rsatish asosida oldindan kasallikni aniqlash, (diagnostika-profilaktika) xizmatlarini 

yo‘lga qo‘yish natijasida kasallikni erta aniqlash va turli salbiy oqibatlarni oldini olish imkoniyatlari yara-
tiladi. Natijada fuqarolarning ijqimoiy-iqtisodiy holati yahshilanib, oilaviy daromadini oshirish imkoni-
yatiga ega bo‘ladi.

3.	 Raqamli tibbiy xizmatlarni yo‘lga qo‘yish oqibatida mijozlarning ehtiyoji asosida elektron tashhis qo‘yish 
buyurtma asosida tibbiy xizmatlar amalga oshirish, tibbiy xizmatlar uchun onlayn navbat olish kabilar 
natijasida kasalxonalardagi navbatlar oldi olinadi, vaqt tejaladi. 

4.	 Samarali tibbiy xizmat natijasida zamonaviy tibbiy texnikalardan foydalanish imkoniyati kengaytiriladi, 
insonlarning tibbiyotga bo‘lgan ishonchi oshib, ularning umr ko‘rish darajasi uzayadi.

Foydalanilgan adabiyotlar ro‘yxati.
1.	 O‘zbekiston  Respublikasi  Prezidentining 2023-yil 11-sentyabrdagi “O‘zbekiston – 2030” strategiyasi to‘g‘risi-

da”gi  PF-158-sonli  Farmoniga ko‘ra tasdiqlangan O‘zbekiston Respublikasi Prezidentining “O‘zbekiston — 2030” 
strategiyasi to‘g‘risida”. gov.uz›oz/pages/2030_strategy.

2.	 Pardayev M.P, Mirzayev Q.J. va boshqalar “Xizmatlar sohasi iqtisodiyoti”. O‘quv qo‘llanma. ‒T.: Iqtisod Moliya, 2014.
3.	 Polyakov I.V. [va boshqalar.]. Tibbiy sug‘urta sharoitida tibbiy xizmatlar marketing. Saratov, 1996. 
4.	 Vasilenko N.V. “Xizmatlar sohasi iqtisodiyoti”. Darslik. Moskva, 2020.
5.	 Ильясова А.Р. Основы экономики здравоохранения Казань: изд-во Казань ун-та, С. 2019.
6.	 Abulgosimov H.P. Abulqosimov M.H. Iqtisodiyotga oid atama va tushunchalarning izohli lug‘ati. ‒T.: “Abu-matbuot-kon-

salt”. ‒ B: 2017.
7.	 Saidov M.H, Nasriyev I.I., Tohirov Z.T., Ulug‘ov Sh.X. Ijtimoiy himoya: atamalar izohli lug‘ati. ‒T.: Alisher Navoiy nomi-

dagi “O‘zbekiston Milliy kutubonasi nashriyoti”. ‒B.: 2007.
8.	 Rustamova X.E. Stojarova N.K. Abdurashitova Sh.A. Nurmamatova Q.Ch. Tibbiyot tarixi. ‒T.: “O‘zkitobsavdo” nashri-

yoti.  ‒B.: 2020.

